
KATA PENGANTAR

Alhamdulillah. Segala puji bagi Allah.
Kompilasi ini harapnya dapat memudahkan sesiapa yang membaca untuk
berdoa dengan doa-doa yang telah diabadikan didalam Al-Quran.

Sesungguhnya, dengan mengingati Allah itu hati akan menjadi tenang.

La Hawla Wala Quwwata llla Billah.
(Tiada kekuatan melainkan dengan pertolongan Allah)

“Berdoalah kepada Tuhanmu dengan merendah diri dan suara yang
lembut. Sesungguhnya Allah tidak menyukai orang yang melampaui
batas”

(Al-A'raf : 55)

“Dan janganlah kamu berbuat kerosakan di atas muka bumi sesudah

(Allah) memperbaikinya., Dan berdoalah kepadaNya dengan rasa

takut dan mengharap. Sesungguhnya rahmat Allah amat dekat
kepada orang yang berbuat baik”

(Al-A'raf : 56)

Dan Tuhanmu berfirman : “Berdoalah kepadaku, nescaya akan Aku

perkenankan bagimu. Sesungguhnya orang yang sombong tidak

mahu menyembahKu akan masuk neraka Jahannam dalam keadaan
hina dina”

(Al-Ghaffir : 60)

AL-FATIHAH

SURAH 1




PEAIS 51U

“Dengan Nama Allah Yang Maha Pemurah Lagi Maha
Penyayang.”

“Segala puji bagi Allah, Tuhan seluruh Alam

“Penguasa hari akhirat”

“Hanya kepada Engkau kami mengabdikan diri dan
hanya kepada Engkau kami meminta pertolongan”

“Jalan orang yang Engkau telah kurniakan nikmat kepada
mereka,

Bukan orang yang di murkai dan bukan orang yang
sesat”




"AL-BAQARAH

SURAH 2




AYAT 1-5

‘Alif Lam Mim, “Kitab al-Quran ini, ftiada keraguan
padanya, kitab ini menjadi hidayah bagi mereka yang

“laitu mereka yang beriman dengan perkara-perkara
ghaib, mengerjakan solat serta  membelanjakan

sebahagian daripada rezeki yang Kami berikan kepada
mereka.”

“Dan mereka yang beriman dengan al-Quran yang
diturunkan kepadamu (wahai Muhammad) dan kitab-
kitab yang diturunkan sebelummu serta mereka yakin
dengan adanya hari akhirat.”

Mereka itulah yang mendapat hidayah daripada Tuhan
mereka dan merekalah orang yang berjaya.”




AYAT 67

“Aku berlindung kepada Allah daripada menjadi salah
seorang dalam kalangan orang yang jahil.”

AYAT 127

208 2 20 3G

“Wahai Tuhan kami! Terimalah daripada kami (amalan
kami), sesungguhnya Engkaulah Yang Maha Mendengar
lagi Maha Mengetahui”

AYAT 201

“Wahai Tuhan kami, berilah kami kebaikan di dunia dan
kebaikan di akhirat dan peliharalah kami dari azab
neraka”

“Wahai Tuhan kamil Kurniakanlah kesabaran kepada
kami dan teguhkanlah pendirian kami serta tolonglah kami
menghadapi orang kafir.”

AYAT 255
(AYATUL KURSI)

“Allah, tiada Tuhan melainkan Dia, Yang Tetap Hidup, Yang
Kekal Selama-lamanya mentadbirkan (seluruh makhluk-
Nya). Yang tidak mengantuk serta tidak tidur. Yang memiliki
segala yang ada di langit dan yang ada di bumi. Tiada
sesiapa yang dapat memberi syafaat (pertolongan) di sisi-
Nya melainkan dengan izin-Nya. Dia mengertahui apa yang
ada di hadapan mereka dan apa yang ada di beakang
mereka, sedangkan mereka tidak mengetahui sesuatu pun
daripada (kandungan) ilmu Allah melainkan apa yang Allah
kehendaki (memberitahu kepadanya). Luasnya Kursi Allah
(Pengetahuan dan Kekuasaan-Nya) meliputi langit dan bumi
dan tidak menjadi keberatan bagi Allah menjaga serta
memelihara kedua-duanya. Dan Dialah Yang Maha Tinggi
lagi Maha Agung.”




AYAT 285 - 286

“Rasulullah telah beriman kepada apa yang diturunkan oleh
Tuhannya kepadanya begitu juga orang yang beriman,
semuanya beriman kepada Allah, para malaikat-Nya, kitab-
kitab-Nya dan para rasul-Nya. (Mereka berkata), “Kami tidak
membezakan antara seorang rasul dengan para rasul yang
lain. “Mereka berkata lagi, “Kami dengar dan kami taat, (kami
pohonkan) keampunan-Mu wahai Tuhan kami dan hanya
kepada-Mu tempat kembali.”

Allah tidak membebankan seseorang melainkan apa yang
terdaya olehnya. Dia mendapat pahala kebaikan yang telah
dia usahakan dan dia juga menanggung dosa kejahatan yang
dia lakukan.

(Mereka berdoa dengan berkata)® Wahai Tuhan kamil
Janganlah Engkau menghukum kami jika kami lupa atau kami
melakukan kesalahan. Wahai Tuhan kami! Janganlah Engkau
bebankan keatas kami bebanan yang berat sebagaimana
yang telah Engkau bebankan keatas orang yang terdahulu
sebelum kami. Wahai Tuhan kamil Janganlah Engkau pikulkan
kepada kami apa yang kami tidak terdaya memikulnya. Dan
maafkanlah kesalahan kami, ampunilah kami dan rahmatilah
kami. Engkaulah Penolong kami, maka tolonglah kami untuk
mencapai kemenangan terhadap kaum-kaum yang kafir”




ALI IMRAN

SURAH 3




AYAT 8-9

“Wahai Tuhan kamil Janganlah Engkau pesongkan hati
kami setelah Engkau beri hidayah kepada kami dan
kurniakanlah  kepada  kami  rahmat  dari = sisiMu.
Sesungguhnya Engkau Maha Pemberi”

“Wahai Tuhan kamil Sesungguhnya Engkaulah yang akan
menghimpunkan semua manusia untuk hari yang tidak
ada keraguan padanya. “Sesungguhnya Allah tidak
memungkiri janji.

AYAT 16

“Wahai Tuhan kami, sesungguhnya kami telah beriman,
maka ampunkanlah dosa-dosa kami dan peliharalah kami
daripada azab neraka”




AYAT 26-27

“Katakanlah,  “Wahai  Tuhan yang mempunyai kuasa
pemerintahan! Engkaulah yang memberi kuasa pemerintahan
kepada sesiapa yang Engkau kehendaki dan Engkaulah yang
merampas kuasa pemerintahan daripada sesiapa yang Engkau
kehendaki. Engkau memuliokan sesiapa yang Engkau kehendaki
dan Engkau menghina sesiapa yang Engkau kehendaki. Di
tangan  (sisi) Engkaulah  sahaja  adanya  kebaikan.
Sesungguhnya Engkau Maha Berkuasa ke atas setiap sesuatu.”

“Engkau memasukkan waktu malam ke dalam waktu siang dan
Engkau memasukkan waktu siang ke dalam waktu malam.
Engkau keluarkan yang hidup daripada yang mati dan Engkau
keluarkan yang mati daripada yang hidup. Engkau yang
memberi rezeki kepada sesiapa yang Engkau kehendaki tanpa
sebarang perhitungan.”

AYAT 38

“Wahai Tuhanku! Kurniakan kepadaku dari sisi-Mu zuriat
yang baik, sesungguhnya Engkau Maha Mendengar doa”




AYAT 53

“Wahai Tuhan kamil Kami telah beriman kepada apa
yang telah Engkau turunkan dan kami mengikuti rasul-Mu.
Maka catatkanlah kami bersama orang yang menjadi
saksi (yang mengakui keEsaan-Mu dan kebenaran rasul-
Mu)”

AYAT 147

“Wahai Tuhan kami! Ampunkanlah dosa-dosa kami dan
perbuatan kami yang melampau dalom urusan kami,
tetapkan pendirian kami dan tolonglah kami mencapai
kemenangan terhadap kaum yang kafir”

* Cukuplah Allah bagi kami dan Dia ialah Pelindung yang
paling baik”




AYAT 190-194

190. “Sesungguhnya pada kejadian langit dan bumi dan
pada pertukaran malam dan siang, ada tanda-tanda
(kekuasaan Allah) bagi orang yang berakal.”

1. “(laitu) orang yang menyebut dan mengingati Allah
semasa mereka berdiri dan duduk serta semasa mereka
berbaring mengiring dan mereka memikirkan tentang
kejadian langit dan bumi (sambal berkata),:

“Wahai Tuhan kami! Tidaklah Engkau menjadikan benda-
benda ini (langit dan bumi) dengan sia-sia, Maha Suci
Engkau, maka peliharalah kami daripada azab neraka.”

192. “Wahai Tuhan kamil Sesungguhnya sesiapa yang
Engkau masukkan ke dalam neraka maka Engkau telah
menghinakannya dan orang yang zollm tidak akan
mendapati seorang penolong pun.’




193. “Wahai Tuhan kami! Sesungguhnya kami telah
mendengor seorang  penyeru (rasul) yang menyeru
kepada iman, katanya, “Berimanlah kepada Tuhan kamu”
maka kami  pun beriman. Wahai Tuhan  kami,
ampunkanlah dosa-dosa kami dan hapuskanlah daripada
kami kesalahan-kesalahan kami dan matikan  kami
bersama orang yang berbakti.”

194. “ Wahai Tuhan kami! Berikanlah kepada kami pahala
yang telah Engkau janjikan kepada kami melalui para
rasul-Mu dan janganlah Engkau hinakan kami pada hari
kiamat. Sesungguhnya Engkau tidak memungkiri janiji.”




AN-NISA’

SURAH 4

AYAT 147

‘Allah tidak akan menyeksa kamu sekiranya kamu
bersyukur dan beriman. Dan Allah Maha Mensyukuri lagi
Maha Mengetahui.”




SURAH 5

AYAT 83-84

“Wahai Tuhan kami, kami telah beriman, maka catatkanlah
kami bersama-sama orang yang menjadi saksi (kepada
kenabian Muhammad dan kebenaran al-Quran)”

“Dan tidak ada sebab bagi kami untuk tidak beriman kepada
Allah dan kepada kebenaran (al-Quran) yang sampai kepada
kami, sedangkan kami benar-benar mengharap supaya Tuhan
kami memasukkan kami (ke dalam syurga) bersama-sama
orang yang soleh.”

AL-AN'AM

SURAH 6

RYAT 71-72

“Katakanlah, “Sesungguhnya hidayah Allah itulah hidayah
yang paling benar dan kita diperintahkan agar berserah
diri kepada Tuhan seluruh alam.”

“Dan agar kamu mendirikan solat serta bertakwa kepada-
Nya dan Dialah Tuhan yang kepada-Nya kamu akan
dihimpunkan.”




DU'A IFTITAH

AYAT 79

“Sesungguhnya aku hadapkan wajahku kepada Tuhan
yang menciptakan langit dan bumi, cenderung kepada
agama yang benar dan aku bukanlah termasuk dalam
kalangan orang yang menyekutukan Allah.”

AYAT 162-163

“Sesungguhnya solatku, ibadahku, hidupku dan matiky,
hanya untuk Allah Tuhan seluruh alam”

“Tidak ada sekutu bagi-Nya dan demikian itulah yang

diperintahkan kepadaku dan aku ialah orang yang paling
awal menyerahkan diri”

AL-A'RAF

SURAH 7




AYAT 23

“Wahai Tuhan kami, kami telah menzalimi diri sendiri dan
jika Engkau tidak mengampunkan dan merahmati kami,
pasti kami termasuk dalam golongan orang yang rugi”

AYAT 43

“Segala puji bagi Allah yang telah memberi hidayah
kepada kami untuk (mendapat nikmat) ini dan kami tidak
sama sekali akan mendapat hidayah jika Allah tidak
memberikan kami hidayah. Sesungguhnya telah datang
para rasul Tuhan kami dengan membawa kebenaran.”

AYAT 47

“Wahai Tuhan kamil Janganlah Engkau jadikan kami
bersama orang yang zalim”

AYAT 126

“Wahai Tuhan kami, limpahkanlah kesabaran kepada
kami dan matikan kami dalam keadaan Islam”

AYAT 149

“Sesungguhnya jika Tuhan kami tidak merahmati dan

mengompunkan kami, pasti kami menjadi orang yang
rugi.

¢

AT-TAUBAH

SURAH 9

AYAT 129

“Cukuplah Allah bagiku, tiada tuhan selain Dia. Kepada-

Nya aku berserah diri dan Dialah yang mempunyai Arasy
(singgahsana) yang hebat.”

SURAH 10

AYAT 85-86

“Kepada Allah jualah kami berserah. Wahai Tuhan kamil
Janganlah Engkau jadikan kami sasaran fitnah bagi kaum
yang zalim”

“Dan selamatkanlah kami dengan Rahmat-Mu daripada
angkara kaum yang kafir”

SURAH 11

AYAT 47

“Wahai Tuhanku! Sesungguhnya aku berlindung kepada
Mu daripada memohon sesuatu yang aku tidak
mengetahui  (hakikatnya).  Jika Engkau  tidak
mengampunkan dosaku dan merahmatiku, pasti aku
termasuk orang yang rugi.”

SURAH 12

AYAT 101

“Wahai Tuhan yang menciptakan langit dan bumil Engkau
Penguasa dan Pelindungku di dunia dan di akhirat.
Sempurnakanlah ajalku (ketika mati) dalam keadaan
Islam dan gabungkanlah aku dengan orang yang soleh.”




IBRAHIM

SURAH 14

AYAT 40-41

“Wahai Tuhanku! Jadikan aku orang yang mengerjakan
solat dan demikianlah juga zuriat keturunanku. Wahai
Tuhan kami, perkenakanlah doa permohonanku

"Wahai Tuhan kami! Ampunilah daku, kedua-dua ibu
bapaku serta orang yang beriman, pada hari berlakunya

hitungan amal dan pembalasan”

SURAH 17




AYAT 24

“Wahai Tuhanku! Cucuriloh rahmat kepada mereka
berdua (ibu-bapa kami) sebagaimana mereka telah

memelihara dan mendidikku semasa kecil (dengan penuh
kasih sayang)”

AYAT 80

“Wahai Tuhanku! Masukkanlah aku ke dalam urusan
agamaku dengan kemasukan yang benar lagi mulia, serta
keluarkanlah aku daripadanya dengan cara keluar yang
benar lagi mulia dan berikanlah kepadaku dari sisi-Mu
hujah keterangan serta kekuasaan yang menolongku.”

SURAH 18




AYAT 10

“Woahai Tuhan kami! Kurniakanlah kami rahmat dari sisi-Mu,
dan berilah petunjuk yang benar dalam urusan kami”

“Tuhan kami ialah Tuhan yang menciptakan dan
mentadbir langit dan bumi, kami tidak sama sekali akan
menyembah tuhan selain daripada-Nya; jika kami
menyembah selain  daripada-Nya bermakna  kami

memperkatakan dan  mengakui sesuatu yang jauh
daripada kebenaran.”

AYAT 24
(Doa jika terlupa sebut ‘Insyaallah’)

“Mudah-mudahan Tuhanku memimpinku ke jalan hidayah
yang lebih dekat dan lebih jelas kebenarannya daripada ini.”

AYAT 39

(Doa jika menemui kejayaan dan nikmat)

“Sesungguhnya atas kehendak Allah, semua ini wujud.
Tiada kekuatan kecuali dengan pertolongan Allah”

SURAH 20

AYAT 25-28

“Wahai  Tuhanku, lapangkanlah  dadaku,  Dan
permudahkanlah tugasku, Dan lepaskanlah simpulan

daripada lidahku, Supaya mereka faham perkataanku”

AYAT 114

“Wahai Tuhanku, tambahkanlah ilmuku”

BIYA’

SURAH 21

AYAT 83

“(Wahai Tuhanku!) Sesungguhnya aku ditimpa penyakit,
sedang Engkaulah Yang Maha Pengasih daripada segala
(yang lain) yang Penyayang.”

AYAT 87

“ Sesungguhnya tiada tuhan (yang dapat menolong)
melainkan Engkau (ya Allah)l Maha Suci Engkau!
Sesungguhnya aku adalah dalam kalangan orang yang
menganiaya diri sendiri.”

AYAT 89

“Wahai Tuhanku! Janganlah Engkau biarkan aku seorang
diri (tanpa zuriat) dan hanya Engkaulah yang paling baik
mewarisi.”

AL-MU'MINUN

SURAH 23




AYAT 29

“Wahai Tuhanku, turunkanlah aku di tempat turun yang

berkat dan Engkau ialah Pemberi tempat yang paling
baik”

AYAT 93-94

“Wahai  Tuhankuy, sekiranya Engkau hendak

memperlihatkan kepadaku (azab) yang dijanjikan kepada
mereka (di dunia).”

“Maka wahai Tuhanku, janganlah Engkau biarkan aku
tinggal dalam kalangan kaum yang zalim itu.”

AYAT 97-98

“Wahai Tuhanku, aku berlindung kepada-Mu daripada
hasutan syaitan-syaitan”

“Dan aku berlindung kepadaMu wahai Tuhanku supaya
syaitan-syaitan itu tidak mendekatiku”

AYAT 109

“Wahai  Tuhan kami, kami telah beriman; maka
ampunkanlah dosa kami serta berilah rahmat kepada
kami dan sememangnya hanya Engkaulah Pemberi
Rahmat yang paling baik.”

AYAT 118

“Wahai Tuhanku, ampunkanlah dan rahmatilah aku dan
sememangnya hanya Engkau sahaja Pemberi Rahmat
yang paling baik.”

- AL-FURQAN

SURAH 25




AYAT 65-66

“Wahai Tuhan kami, hindarkanlah azab neraka jahanam

daripada kami, sesungguhnya azabnya itu ialah
mengerikan.”

It LA I N e

“Sesungguhnya neraka jahanam itu seburuk-buruk
tempat menetap dan tempat tinggal”

AYAT 74

Gl il

“Wahai Tuhan kami, kurniakan kepada kami isteri- isteri
dan zuriat keturunan kami sebagai penyejuk hati dan
jadikanlah kami ketua ikutan bagi orang yang bertakwa”

U'ARA

SURAH 26




AYAT 62

“Sesungguhnya Tuhanku bersamaku, Dia akan memberi
petunjuk kepadaku”

AYAT 78 - 82

i shalh 5h il o el 543 sHE el

>3 ] 3 LT g

- 3 . . - e f - - v~
© g D e sAlg e O8RS 540 Seo e 135
ol 53 sis 45k of gl

"Tuhan yang menciptakan daku (dari tiada kepada ada),
maka Dia lah yang memimpin dan memberi petunjuk
kepadaku, Dan Tuhan yang Dia lah jua memberiku makan
dan memberi minum, Dan apabila aku sakit, maka Dia lah
yang menyembuhkan penyakitku, Dan (Dia lah) yang
mematikan daku, kemudian la menghidupkan daku, Dan
(Dia  lah) yang aoku harap-harapkan  supaya
mengampunkan dosaku pada hari kiamat,”

AYAT 83-85

“Wahai Tuhanku, berikan aku ilmu agama dan jadikanlah
aku bersama golongan orang yang soleh. “Jadikanlah
bagiku sebutan (pujian) yang baik dalam kalangan orang
yang datang kemudian. “ Dan jadikanlah aku dalam
kalangan orang yang mewarisi syurga an-Naim.”

AYAT 87-89

“Dan jangan Engkau hinakan aku pada hari makhluk-
makhluk dibangkitkan semula. Hari dimana seluruh harta
benda dan anak-anak tidak lagi bermanfaat. kecuali
oron% yang datang mengadap Allah dengan hati yang
bersi

AN-NAML

SURAH 27

AYAT 19

“Wahai Tuhanku, ilhamkanlah aku supaya aku tetap
mensyukuri nikmat yang Engkau kurniakan kepada ku
dan kepada ibubapaku dan supaya aku tetap
melokukan amal soleh yang Engkau redai, dan
masukkanlah aku dalam golongan hamba-hamba-Mu

yang soleh dengan rahmat-Mu.”

AL-QASSAS

SURAH 28

AYAT 16

* Wahai Tuhanku, sesungguhnya aku telah menzalimi diri
sendiri, maka ampunkanlah dosa ku”

AYAT 17

“Wahai Tuhanku, dengan nikmat-nikmat yang Engkau
kurniakan kepadaku, (peliharalah aku) supaya aku tidak

akan menjadi penyokong kepada golongan yang
bersalah”

AYAT 21

"Wahai Tuanku Selamatkan aku daripada kaum yang
zalim”

AYAT 22

"Mudah-mudahan Tuhanku menunjukkan jalan jalan yang
benar kepadaku

AYAT 24

“Wahai Tuhanku! Sesungguhnya aku sangat memerlukan
kepada sebarang kebaikan yang Engkau kurniakan.”

' AL-ANKABUT

SURAH 29

AYAT 30

“Wahai Tuhanku, tolonglah aku menghadapi kaum yang
melakukan kerosakan (menderhaka)”

48




AL-AHZAB

SURAH 33

AYAT 56-57

“Sesungguhnya Allah dan malaikat-Nya  berselawat
kepada Nabi (Muhammad). Wahai orang yang beriman!
Berselawatlah kamu kepadanya serta ucapkanlah salam
sejahtera dengan penghormatan yang sepenuhnya.”

SURAH 37




AYAT 93-100

E

- N > o v, - ﬁ f‘:
Gedll oo d OB S5 e e @ Al 2l Gl

-

"Sesungguhnya aku harus (menghadap) Tuhanku, Dia
akan memberi petunjuk kepadaku.

Woahai Tuhanku! Kurniakanlah kepadaku anak yang soleh”

AYAT180-182

“Maha Suci Tuhanmu, Tuhan Yang Maha Perkasa
daripada sifat yang mereka katakan!

Dan (ucapkanlah) salam sejahtera kepada semua rasul.

Serta (ingatlah bahawa) segala puji bagi Allah, Tuhan
seluruh alam.”




SAAD

SURAH 38

AYAT 41

“Wahai Tuhanku! Sesungguhnya aku diganggu oleh
syaitan dengan penderitaan dan bencana (penyakit)”

SURAH 39

AYAT 38

“ Cukuplah Allah bagiku, kepada-Nyalah orang yang
bertawakal berserah diri.”

SURAH 40




AYAT7-9

/. Malaikat yang memikul Arasy dan malaikat yang
berada di sekelilingnya, bertasbih memuji Tuhan mereka
dan beriman kepada-Nya. Mereka memohon ampun bagi
orang yang beriman dengan berkata,:-

“Wahai Tuhan kamil Rahmat dan lImu-Mu meliputi
segalanya, maka berilah keampunan kepada orang yang
bertaubat serta mengikut jalan-Mu dan peliharalah
mereka daripada azab neraka”

8. “ Wahai Tuhan kami! Masukkanlah mereka ke dalam
syurga ‘Adn yang Engkau telah janjikan kepada mereka
dan orang yang layak antara ibu-bapa mereka, isteri-
isteri dan keturunan mereka. Sesungguhnya Engkaulah
Yang Maha Berkuasa lagi Maha Bijoksana”

55




Ars o 2L L s, 7 P . 'd -
Wz G sy ol @ ory oS 5

> T

~t 2725 2 7
) Gl s A5,

9. “ Peliharaloh mereka daripada kejohatan-kejohatan
(yang dilakukan mereka). Sesiapa yang Engkau pelihara
pada hari itu daripada terkena (balasan) kejahatan-
kejahatan ~ maka  sesungguhnya  Engkau  telah
merahmatinya, itu kemenangan yang besar”

AYAT 60

Tuhan kamu berfirman “Berdoalah kepada-Ku pasti Aku
perkenankan doa kamu. Sesungguhnya orang yang
sombong daripada beribadat dan berdoa kepada-Ku
akan masuk neraka jahanam dalam keadaan hina.”

AZ-ZUKHRUF

SURAH 43

AYAT 13-14

“Maha Suci Tuhan yang memudahkan kenderaan ini
untuk kami, sedangkan kami sebelum ini tidak mampu
menguasainya.

Dan sesungguhnya kepada Tuhan kamilah, kami akan
kembali.”

AL-AHQAF

SURAH 46

AYAT 15

(Doa memasuki umur 40 tahun)

“Wahai Tuhanku, tunjukkanlah aku supaya aku tetap
mensyukuri nikmat-Mu yang Engkau kurniakan kepadaku dan
kepada ibubapa ku, dan supaya aku tetap melakukan
kebaikan yang Engkau redai. Berikanlah kebaikan kepada
zuriat keturunanku. Sesungguhnya aku bertaubat kepada-Mu,
dan sesungguhnya aku termasuk orang yang berserah diri
(yang tunduk patuh kepada-Mu)”

AL-HASYR

SURAH 59

AYAT 10

“ Wahai Tuhan kami! Ampunkanlah dosa kami dan dosa
saudara-mara kami yang telah beriman sebelum kami, dan
janganlah Engkau jadikan dalam hati kami perasaan
dengki dan dendam terhadap orang yang beriman.

Wahai Tuhan kamil Sesungguhnya Engkau Maha Belas
Kasihan lagi Maha Penyayang”

AYAT 22-24

“Dialah Allah yang tiada tuhan kecuali Dia. Yang
Mengetahui perkara yang ghaib dan yang nyata. Dialah
Yang Maha Pemurah lagi Maha Penyayang.”

“Dialah Allah yang tiada tuhan kecuali Dia. Yang
Menguasai (seluruh alam), Yang Maha Suci, Yang Maha
Sejahtera, Yang Maha Melimpahkan keamanan, Yang
Maha Memelihara keselamatan, Yang Maha Perkasa,
Yang Maha Berkuasa, Yang Memiliki segala Keagungan.
Maha Suci Allah daripada apa yang mereka
persekutukan.”

“Dialah Allah, Yang Menciptakan seluruh makhluk, Yang
Mengadakan, Yang Membentuk rupa (makhluk-Nya
mengikut kehendak-Nya), bagi-Nyalah nama-nama
yang terbaik dan paling mulia. Segala yang ada di langit
dan di bumi bertasbih kepada-Nya. Dialah Yang Maha
Perkasa lagi Maha Bijoksana.”

M AL-MUMTAHANAH [§

SURAH 60

AYAT 4-5

“Wahai Tuhan kami Hanya kepada-Mu kami bertawakal,
dan kepada-Mu kami bertaubat, serta kepada-Mu Kami
Kembali.”

“Wahai Tuhan kamil Janganlah Engkau jadikan kami
sasaran fitnah kepada orang kafir dan ampunkanlah dosa
kami wahai Tuhan kami. Sesungguhnya Engkau yang
Maha Perkasa lagi Maha Bijaksana.”

AT-TAHRIM

SURAH 66

AYAT 8

“Wahai Tuhan kami! Sempurnakanlah bagi kami cahaya
kami dan ampunkanlah kami. Sesungguhnya Engkau
Maha Berkuasa atas setiap sesuatu.”

AYAT 11

“ Wahai Tuhanku! Binalah untukku sebuah rumah di sisi-
Mu di Syurga”




NUH

SURAH 71

AYAT 28

“Wahai Tuhanku! Ampunkanlah daku dan kedua-dua ibu
bapaku, serta sesiapa yang masuk ke rumahku dalam
keadaan beriman dan (ampunkanlah) orang yang
beriman, lelaki mahupun perempuan. Dan janganlah
Engkau tambahkan bagi orang yang zalim itu selain
kebinasaan.”

AL-FAJR

SURAH 89

RYAT 27-30

“Wahai jiwa yang tenang! Kembalilah kepada Tuhanmu
dengan hati yang redha lagi diredhai-Nya. Maka
masuklah dalam kalangan hamba-hamba-Ku. Dan
masuklah ke dalam syurga-Ku.”

AL-IKHLAS

SURAH 112

A PR A P

Katakanlah: “ Dialah Allah Yang Maha Esa, Allah yang
menjadi tumpuan pergantungan segala sesuatu, Dia tidak
beranak dan tidak pula diperanakkan, Dan tiada sesiapa
pun yang standing dengan-Nya”




AL-FALAQ

SURAH 113

AYAT 1-5

Katakanlah:  “Aku berlindung kepada Tuhan Yang
Menguasai subuh, Daripada kejahatan (makhluk) yang
Dia ciptakan, Dan daripada kejahatan malam apabila
telah gelap-gelita, Dan daripada kejahatan perempuan-
perempuan tukang sihir yang menghembus pada
simpulan, Dan daripada kejahatan orang yang dengki
apabila dia berdengki”

AN-NAS

SURAH 114

AYAT 1-6

Katakanlah: “Aku berlindung kepada Tuhan (yang
memelihara dan menguasai) manusia,  Raja Yang
Menguasai seluruh manusia, Tuhan yang berhak di
sembah oleh seluruh manusia, Daripada kejahatan
syaitan (pembisik) yang bersembunyi, Yang membisikkan
(kejahatan) ke dalam hati  manusia, Daripada
(kejahatan) jin dan manusia”




Semoga Allah swt merahmati sesiapa yang
membaca dan mengamalkannya.
Semoga ia menjadi menfaat dan Allah swt
menerimanya sebagai amal soleh

Barakallahufeekum.

-Abd Rahman Yusof-
1 Ramadan 1442H

